
وەرچه رخانه  خاڵی   ٢٠١٧/٩/٢٥ ریفراندۆم  رۆژی 
و  گلۆبالیزه یشنه  چاخی  چه نده  هەر  كورد،  مێژووی  له 
بەربڵاوی  به  دیموكراسی و مافی مرۆڤ زۆر  چه مكی 
باسی لێدەكرێت و هەوڵی چەسپاندنی دەدرێت، بەڵام بۆ كورد 
دووباره هەمان فاكتەره زاتی و مەوزووعییه لەمێژینه كان، 
تێكشكانی  پاشان  و  ریفراندۆم  هەرەسی  له  بوو  كارتێكه ر 
ناخی كورد به گشتی، كه ده ركه وت فاكتەره كان ناگۆڕێن، 
كورد دەبێ چی بكات؟ دەستەوه ستان چاوەڕێ بێت تا چوار 
وڵاتی داگیركەر تەواو ببن به وڵاتی سیكۆلار و مەده نی و 
دیموكراسی، كه تیایدا كوردیش وەك هاووڵاتیكی فارس، یان 
تورك، یان عه ره ب لێی بەهره مەند بێت و وازیش له كوردبوونی 
یان  بدات(؟!  روو  ئەمه  ساڵیتر   ١٠٠ بهێنێ)ره نگه  خۆی 
هەر به شێكی كوردستان به و شێوه كلاسیكییه ی سەردەمی 
تا  دووه م  جیهانی  جەنگی  دووجەمسەری)دوای  چاخی 
١٩٩٠( بەردەوام بێت له خه باتی چەكداری و سیاسی، هەر 
كامه له دژی داگیركه ری فەرمیی خۆی، له لایەن دراوسێ 
داگیركه رێكی تر پشتیوانی بكرێت و لەسەر حیسابی كورد 
و لایەنه سیاسییەكانی بەشێكی تر، دەستكەوت به دەست 
بهێنێت؟!! بۆ نموونه به هەموو شێوەیەك »پ ك ك« هاندرا 
ساز  تەگەره ی  و  هەڕەشە  به رده وام  و  ریفراندۆم  دژی  له 
دەكرد، یان له هەرێمی كوردستان له ژێر هەڕەشەی ئێران، به 
سازان له نێوان لایەنه سیاسییەكانی كوردستانی رۆژهەڵات 
و حكومەتی كوردستان، چالاكییان زۆر سنووردار كراوه و 
بۆ  هەبووه  تێگەیشتنیان  رۆژهەڵات  سیاسییەكانی  لایەنه 
باری ناسكی هەرێمی كوردستان، ئه ی چاره چییه؟! ئایا 
كاتی ئەوە نەهاتووه كورد به دوای ئەلته رناتیڤدا بگەڕێت 
خۆیدا  خەباتی  شێوازی  له  ریشه یی  گۆڕانكارییەكی  و 
بکات؟! ئایا كاتی ئەوه نییه سوود له ئەزموونی »جوو« 
وەربگرین؟! ئەوان چۆن توانییان بێ خاك، جوو له ئەفریقا 
ناوەڕاست  روژهه ڵاتی  و  ئەمریكا  و  ئەوروپا  و  رووسیا  و 
دەوڵەتیان  تاكو  زایۆنی،  بزووتنەوەی  ژێر  له  كۆبكەنەوە 
دامەزراند ته نیا یه ک بزووتنەوە ئیدارەی خەباتی سیاسی 
دەكرد! ره نگه بگوترێت تازه ئه حزابی كوردی دروست بووه  
و هەر كامەیان چەند دەیەیه ك خەباتیان هەیه و دەستبه ردار 

دروست  كوردایه تی  بو  چەترێك  ناكرێت  ئایا  بەڵام  نابن، 
ئینحرافی  له  كورد  سیاسیی  خه باتی  ئەوەی  بو  بكریت 
هێنده  کورد  ده زانن  هه مووان  بێت؟  رزگاری  هەمیشەیی 
وزەی له شه ڕی براكوژی و توندوتیژی و ئاستەنگ خستنه  
بەردەم یەكتری سووتاوه، نیو هێنده له دژی داگیركه ر سەرف 
نەكراوه  و دەستكەوته كانیش له چاو وێرانكردنی كوردستان 
و تێكشكانی ناخی تاكی كورد و شێواندنی ژیانی ئاسایی 
خەڵك، شتێكی شایانی باس نین! دوا نموونه له  به رده وامیی 
لەگەڵ  تێكه ڵكردن  دەست  و  جاشاتی  و  براكوژی  شەڕی 
بوو،   ٢٠١٧/١٠/١٦ كارەساتباره كه ی  رووداوه  داگیركه ران، 
كه وەك تۆڵه سەندنەوه،  هەڕەشەی بەغدا و داگیركه رانیتر، 
و  قۆسترایه وه  نیشتمانی  یەكێتی  ناو  تاخمێكی  لایەن  له 
ئەو  دەگەینه  كەواته  كرایەوە!  بەغدا  ته سلیمی  كەركووك 
ئه نجامه، كۆنه  قین له ناو ئه حزاب زۆره له هەر پارچەیه کی 
دەبن  پەیدا  خەڵكی  لاواز  هەندێ  هەمیشەش  كوردستان، 
داگیركه ر،  دەستی  ئاله تی  به  ببن  حزبانه  ئەو  ناو  له  كه 
جاری وایه كۆنەقین پاڵنه ره، جاری وایه بۆ مشتێ  مادده 
و به رژه وه ندی تایبەته، جاری وایه به رگه نەگرتنه له ئاست 
هەڕەشەی داگیركه ر، له رووداوی ١٦ی ئۆكتۆبه ر هه موو 
ئەوانه پاڵنه ر بوون. پاش سێ ساڵ به ئیخڵاس كورد شەڕی 
وتەی  به  كه  داعش  كرد  گرووپی  تیرۆریزمی  دژی  له 
 خودی هێزەكانی هاوپەیمان كورد لەباتی هەموو مرۆڤایەتی 
پاداشتی  له  بۆ دەچوو  جەنگا، سەركردایەتیی كورد وای 
ئەو شەڕه كه بووه هۆی كوژران و كەمئەندام بوونی هه زاران 
تراژیدیای  و  كوردستان  به شێكی  وێرانبوونی  پێشمه رگه ، 
ئه مریكا  به تایبەتی  و  رۆژئاوا  وڵاتانی   كچانی  ئێزیدی، 
دەكه ن،  كوردستان  دەوڵەتی  دامەزراندنی  له  پشتگیری 
هاوكاری  بەڵكو  نەكرد،  پشتگیری  نەك  ئه مریكا  كەچی 
له  كەركووك  و  ریفراندۆم  ئەوەی  بۆ  كرد  تارانی  و  به غدا 
دەست بچێت! كەواته دەگەینه ئەو راستییه كه راسته بێ 
پشتگیری رۆژئاوا كورد)به و هەڵكەوته جوگرافییه كه له 
چەقی رۆژهەڵاتی ناوەڕاسته، كه داخراوه، كه دابه ش كراوه، 
كه به ئاسانی داگیركه ران له كاتی پێویست، پارچەیه ك به 

گژ پارچەكه یتردا دەکه ن..( رزگاری نابێت! 

پلاتفۆرمی كوردایه تی 

مەحاڵ نییه گەلێكی ژێردەسته 
و دەستبه سه ر و دابەشكراوی 
وەك كوردیش بەو هه موو وزه و 
پتانسیل و سەرچاوه مرۆیی و 
سرووشتییەكانه وه ، ببێته خاوەن 
كیانی خۆی، ته نیا یەكبوونیش 
زامنی سەربەخۆبوونی ده کات

به چ  بەڵام  زەرووره،  رۆژئاوا  پشتگیریی  بزانین  دەبێ 
نەكەن  لێبكرێت كه پشتت تێ  وایان  ستراتیژیەتێك دەشێ 
توركیای  نەكەن؟! دامەزراندنه وەی  و گورگ دەرخواردت 
نوێ لەسەر دەستی ئاتاتورك و ئەزموونی »جوو« پێمان 
دەڵێت كه چۆن زامنی پشتگیری بەردەوامی رۆژئاوا بین، 
بەڵام به مەرجی به هێزكردنی فاكتەری زاتیی كورد. واته  
دامەزراوەیەك، چەترێك، پلاتفۆرمێك پێویسته بۆ كورد كه 
هێڵه  راڤه كردنی  و  »كوردایه تی«  تەنیا  مەهامی  و  كار 
كه  بێت،  ستراتیژیه ت  دانانی  و  كوردایه تی  گشتییەكانی 
ژمارەیەك  هەم  بن،  ئەندام  تێیدا  حزبه كان  سەرۆكی  هەم 
ئەكادیمی و شارەزا له بواری یاسا و سیاسەتی نێودەوڵەتی 
كوردایه تی  به  بڕوایان  دەبێت  بێگومان  كه  بن،  ئەندامی 
هەبێت و دڵسۆزانه به دوای چارەسەری كێشەی كورده وه  
سیاسییەكان  حزبه  چالاكیی  جموجۆڵی  چاودێریی  و  بن 
سیاسییەكان،  حزبه  نزیكبوونه وەی  لێك  كوردستان.  له  بن 
له  سوود  دەبات،  ناو  له  نێوانیان  دڵپیسیی  و  گومان 
ئەزموونی یەكتر وەردەگرن، خۆشەویستی و رێز له  نێوانیان 
له  پیلان  سازكردنی  له  دەگیرێ  رێگه  دەبێت،  دروست 
دژی یەكتری، هەر كات یەك له حزبه كان بیه وێ لابدات 
تێكڕای  له لایەن  پلاتفۆرمه که ،  گشتییەكانی  هێڵه  له 
لادان،  له  بوو  پێداگر  كه  دەدرێتێ،  هوشداری  ئەندامان 
دیاری  سزاكان  چۆنیەتیی  پلاتفۆرم  دەدرێت،  سزا  ئەوا 
حزبه كان،  جموجۆڵی  كردنی  چاودێری  له  جگه  دەكات. 
له ئاستی نێودەوڵەتی هەوڵ دەدات لۆبی دروست بكات، 
له  بناسێنێت،  جیهان  به  پلاتفۆرم  ستراتیژیه تی  لایەك  له 
سوود  و  بكات  پتەو  تاراوگه  كوردانی  لۆبیی  لایەكیتر 
مەعنەوییان  و  ماددی  توانایی  و  پێگەیان  و  بوونیان  له 
وەربگرێت. هەموو تیڤییه كانی سەر به حزیه كان پرۆگرامی 
پیرۆزه كانی  ئامانجه  بڵاوكردنه وەی  بۆ  هەبێت  هاوبەشیان 
پلاتفۆرم و كوردایه تی، لەگەڵ رەچاوكردنی ماف و ئەركی 
پاراستنی  و  كوردستان  ئایینی  و  قەومی  پێكهاتەكانی 
پره نسیپی پێكەوه ژیان كه هەمیشه كورد پێوەی پابەند بووه، 

بڕوای پێ بووه و ئه وانیش خاوه نی كوردستانن.
 رەنگه هەندێ كورد ئەم بیرۆكەیه به خەون و خەیاڵ بزانن. 

هه ندێكیش  نەماوه،  بینینیان  خەون  تاقه تی  كورد  هەندێ 
ته نیا خەونی خۆش دەبینن و ناتوانن یەك هەنگاوی كردەنی 
بهاوێن! به ڵام »جوو« كه له سەدەی ١٩ دەستی پێكرد به 
ئیسرائیل،  دەوڵەتی  دامەزراندنی  بیرۆكەی  گەڵاڵه كردنی 
كه  »ئەتاتورك«یش  دەزانی،  خەیاڵی  و  خەون  به  خەڵك 
ویستی له سەر جەستەی پارچه پارچه بووی ئیمپراتۆری 
عوسمانی كه هەر پارچەكی له دەمی زلهێزێك بوو، دووباره 
كیانێك بۆ تورك دابمەزرێنێت، خەڵكی به چاوی گومان 
كردی  بەڵام  دەكرد،  ئەتاتوركیان  كردەوەی  و  كار  سەیری 
ئەو،  بنەمای فكر و ستراتیژیه ت و دەستووری  له سه ر  و 
توركیا هەستایه وه و ئەمڕۆ یه ك له ٢٠ دەوڵەته به هێزەكانی 
ببێته یەك له ١٠  جیهانه و به ره و ئەوه هەنگاو دەنێ كه 
دەوڵەته بەهێزەكانی جیهان. ئەڵمانیا تا ناوەڕاستی سەدەی 
١٩، بریتی بوو له دەیان میرنشینی و نێوانیان پڕ بوو له 
ناكۆكیی سیاسی و ئایینزایی، بەڵام »بیسمارك« ئیرادەی 
كرد، ویستی و توانی هەموو میرنشینیه كان یەك بخات و 
ئەڵمانیای یەكگرتووی فیدڕاڵ دابمەزرێنێت، هه ر ئیرادەی 
ئەو له یەكگرتوویی ئەڵمانه كان، له به هێزكردنیان، بووه هۆی 
دوای  وڵاتیان  كاولبوونی  و  شكست  دوای  هەڵسانه وەیان 
جەنگی یەكەم و دووەمی جیهانی و ئێستاش یەكەم زلهێزی 
ئەوروپایه و یەك له پێنج وڵاته زلهێزه كانی جیهانه. ئیرادەی 
گەلێك له دوژمنكاری هه موو جیهان به هێزتره! بڕوا هه بوون 
پتانسیل(،  كوردستان)وزەی  دەوڵه مەندیی  به  یەكبوون،  به 
به هه بوونی كه لتوورێكی جیاواز له ناوچه توندوتیژه كه ی 
رۆژهه ڵاتی ناوه ڕاست، بڕوا بەخۆ بوون وەك نەتەوه، تێكڕا 
له  كه  به وه ی  هەبوون  بڕوا  سەركەوتن!  بۆ  هۆكارگه لێكن 
ژیانی تاك و نەتەوه دا شتێك به ناوی »مەحاڵ« بوونی 
ئەمڕۆ،  سەردەستی  گەلی  دەشێ  گرینگه .  زۆر  نییه، 
مێژووی  مەزنی  یۆنانی  بكات،)وەك  ئیفلاس  سبەی 
ئەوروپایه(،  وڵاتی  لاوازترین  ئەوڕۆ  که   مرۆڤایەتی 
دەستبه سه ر  و  ژێردەسته  گەلێكی  نییه  مەحاڵ  هەروەها 
و دابەشكراوی وەك كوردیش بەو هه موو وزه و پتانسیل و 
سەرچاوه مرۆیی و سرووشتییەكانه وه ، ببێته خاوەن كیانی 

خۆی، ته نیا یەكبوونیش زامنی سەربەخۆبوونی ده کات.

د.نازنازمحهمهد

بۆ گوڵانی نووسیوە

کورد هێنده وزەی له شه ڕی 
براكوژی و توندوتیژی و 

ئاستەنگ خستنه  لەبەردەم 
یەكتری سووتاوه، نیو هێنده 

له دژی داگیركه ر سەرف 
نەكراوه  و دەستكەوته كانیش له 

چاو وێرانكردنی كوردستان و 
تێكشكانی ناخی تاكی كورد و 

شێواندنی ژیانی ئاسایی خەڵك، 
شتێكی شایانی باس نین

رۆڵ و پێگەی 
ئافرەتانی سەركردە 
چ خوێندنه وه یه کی بۆ 

ده کرێت؟

رەوشی ئافرەتان لە هەرێمی 
كوردستان بە شێوەیەكی بەرچاو 

هەنگاوی باشی بڕیوە بۆیە 
پێویستە له  ئێستادا  رۆڵی 

كاراتر بگێڕن

د. مەیادە محەمەد:

ئافرەتان لە پاش هەوڵێكی زۆر 
و خەباتێكی بەردەوام لە وڵاتانی پێشكەوتووی 

جیهاندا توانییان تا راددەیەكی بەرچاو مافەكانیان مسۆگەر 
بكەن و تەنانەت لە دروستكردنی سیاسەتیشدا بەشداری بكەن، 

لە كوردستانیش بەشداریی ئافرەت لە كاری سیاسی و ئەندامەتییان لە 
ئاستەكانی باڵای حزبی و حکوومیدا تا رادده یه ک گەشەی كردووە، به ڵام 
بەشێك لە خانمانی كوردستان ئاماژە بەوە دەكەن كە سەرەڕای هەوڵ و بزاڤی 

جۆراوجۆر لە پێناوی دەستەبەركردنی یەكسانیی رەگەزی، كەچی لە پرۆسەی سیاسی 
و حوكمڕانی و دروستكردنی بڕیاردا هیشتا نەگەیشتوونەتە ئاستێكی شیاو، هێما بۆ 

ئەوەش دەكەن كە بەپێی یاسا هەندێك دەرفەت بۆ ممارسەی مافەكانی ئافرەتان دیاری 
كراوە، نموونەش بە سیستمی كۆتا دەهێننەوە، بەڵام هاوكات ئەو رەخنەیەش ئاراستەی 
حزبەكان دەكەن بەوەی كە وەكوو پێویست لە بواری دروستكردنی بڕیاردا ئاوڕیان لە 
ئافرەتان نەداوەتەوە، ئه وه ش به  هۆکارێک بۆ که مبوونی رێژه ی ئافره تی سه رکرده  

له  قه ڵه م ده ده ن، چالاکانی بواری مافه کانی ئافرەتیش به  پێویستی دەزانن 
لە كوردستان زیاتر بنەماكانی دیموكراسی پەیڕەو بكرێ و رێگە بۆ 
ئافرەتانیش بكەنەوە بۆ ئەوەی پتر لە پرسە سیاسییەكان دەربكەون. 

بەشداربووانی ئەم راپۆرتەی گوڵان لەو بارەیەوە راوسەرنجی 
خۆیان دەخەنەڕوو.

سه ره تا د. مەیادە محەمەد نەجاڕ سەرۆكی رێكخراوی 
لە  ئافرەتان  »رەوشی  که   ده کات  به وه   ئاماژه   ئاریانا، 
هەرێمی كوردستان بە شێوەیەكی بەرچاو هەنگاوی باشی 
قەیرانەكاندا  لەكاتی  به تایبه تی  و  ئێستادا  له   و  بڕیوە 
رایوایه   هاوکات  بگێڕن.«  كاراتر  رۆڵیكی  دەتوانن 
رەوشی  باشترکردنی  بۆ  پێویسته   که   هەنگاو  »یەكەم 
ئافرەتان بنرێت، هەنگاونانە بۆ دروستكردنی سیستەمێكی 
سەربەخۆی ئابووری بۆ ئافرەتان«، جه ختیش له وه  ده کاته وه  
ئابووری  سەربەخۆی  سیستەمێكی  »بنیادنانی  كە 
دەستەبەركردنی  لە  بەرچاوی  كاریگەری  ئافرەتان،  بۆ 
و  دابنرێت  بۆ  پلانی  پێویستە  بۆیە  دەبێت،  مافەكانیاندا 
كۆمەڵێك كار بۆ ئافرەتان دەستەبەر بكرێت، تا لە هەموو 
روویەكەوە توانایان بەهێزتر بكات.« گوتیشی: »هەنگاونان 
بۆ  هەوڵدان  و  سەربەخۆ  ئابووریی  بەرهەمهێنانی  بەرەو 
خانمان  بۆ  دەرەوەی ماڵ  لە  دارایی  داهاتی  دەستخستنی 
گونجاوترین رێگەیە بۆ سەربەستی و ئازادیی ئافرەتان، به و 
ئابووری  بەهێزكردنی  مەشخەڵی  هەڵگری  ئافرەتان  جۆره  
دەبن، ئەگەر هەنگاوەكان جددیتر بكرێن لەسەر دروستكردنی 
كەسایەتیی ئافرەت لەرووی سەربەخۆبوونی ئابوورییەوە.« 
كورد  »گەلی  ده ڵێت:  سەركردەش  ئافرەتی  بە  سەبارەت 
له   ژماره یه ک  بووە،  سەركردە  ئافرەتی  خاوەنی  لەمێژە 
نووسەران و گەڕیدەكان و مێژوونووسانی رۆژئاوایی لە نێو 
رۆڵی  لە  باسیان  بەرفراوان  بە شێوەیەكی  پەرتووكەكانیاندا 
ئافرەتانی کورد کردووه  كە چۆن شان بە شانی پیاوان لەنێو 
كۆمەڵگەی كوردەواریدا كاریان كردووە، ته نانه ت توانیویانە 

سەركردایەتییەكی تۆكمەی كۆمەڵگە بكەن.« 
كورد  »گەلی  رایوایه :  ئاریانا  رێكخراوی  سەرۆكی 
وه ک  هەبووە،  سەركردەی  ئافرەتی  مێژوو  درێژای  بە 
نموونه ش ئاماژه  به  )قەدەمخێر و خانزادی میری سۆران و 
عادیلەخانمی جاف و حەپسەخانی نەقیب( ده کات و ده ڵێت: 
»ئه وانه و چەندان ئافرەتی بەتوانای دیکه مان هه بووه  كە لە 
لاپەڕەكانی مێژوودا ناویان هەیه ، رەنگە ئەم رۆڵەی گەلی 
كورد بە ئافرەتی بەخشیوە لەو كاتەدا گرنگیی زۆری بۆ 
رۆڵی ئافرەت دروست كردووە. ئێستا لەجیهاندا ئافرەتان روو 
لە پۆستەكانی سەركردایەتی دەكەن، لەبەر ئەوەی دەركەوتووە 
كە ئافرەتانی سەركردە دەتوانن رۆڵی زۆر گرنگ و شایستە 
دەبینین  وەك  بەتایبەتی  بگێڕن،  كێشەكاندا  لە چارەسەری 
پەیڕەو  جیهاندا  وڵاتانی  زۆربەی  لە  هەنگاو  چەندین  كە 
مافەكانی  بەرفراوانكردنی  و  گەشەسەندن  وەك  دەكرێت، 
ئافرەتان و بەشداریی ئافرەتان لە پرۆسەی ئاشتی، پرۆسەی 
ئاسایشی  باری  پاراستنی  و  ئارایشە  لەو  بەرگریكردن 
ره نگه   دواتر  و  ئاشتی  كاتی  لە  و  شەڕ  لەكاتی  ئافرەتان 
بڕیاری ١3٢٥ یەكێك لەو بڕیارە گرنگانه  بووە كە زۆرترین 
بایه خی بە پرسی ئافرەت داوە. بۆیه  گرنگە لەئێستادا كار 
پێگەیاندنی  ئەكادیمیای  چەندین  كە  بكرێت  ئەوە  لەسەر 
سەركردەو  ئافرەتی  دروستكردنی  بۆ  بنرێت  بنیاد  ئافرەتان 
بەتوانا، یەكێك لەو پرەنسیپانەی كە دەكرێ ئیمە بتوانین لە 
رێگەیەوە كار لەسەر دروستكردنی ئافرەتی سەركردە بكەین، 

كۆمەڵگە  بۆ  سیاسەتمەدار  ئافرەتیكی  چۆن  كە  ئەوەیە 
ئامادە بكەین .«

و  دیراسات  سەنتەری  ئەندامی  وسو  فەقێ  كاڵێ 
توێژینەوە و ئەكادیمیای پارتی، سه باره ت به  هه مان پرس 
دەڵێت: »هیچ كەس ناتوانێ لە كاریگەری و كارتێكردنی 
تێگەیشتن  و  پێشكەوتن  و  ئاشتیخوازی  بۆ  ژنان  رۆڵی 
و وردبینی و دووربینی كەم بكاتەوە. چونكە یەكێك لە 
پێوەرەكانی هەڵسەنگاندنی پێشه وەچوونی كۆمەڵگەی هەر 
ژنان.  هێزی  بە  ئیعتیباردانە  و  گرنگی  ئاستی  وڵاتێك 
رۆڵی  ژنان  هەلومەرجەكان  بەپێی  مێژووش  درێژایی  بە 
كۆمەڵگە.«  ناو  پرسەكانی  لەسەر  هەبووە  جۆراوجۆریان 
ئه وه ش دووپات ده کاته وه  که  »ژنان لە زۆربەی كایە و 
بوار و بابەتەكانی پرۆسەی بەردەوامیی ژیان و ته نانه ت له  
بواری سه رکردایه تیشدا توانای پێشەنگایەتییان هەیە.« 
بە  سەبارەت  ئافرەت  رۆڵی  و  »پێگە  ده ڵێت:  هاوکات 
لە  كوردستان  هەرێمی  لە  گرنگ  پرسی  كۆمەڵێك 
ئاستێكی باشدایە و هەوڵەكانیان بۆ گۆڕانكاری ریشەیی 
وڵات  كێشەكانی  چارەسەری  و  كەموكوڕی  نەمانی  و 
ئاستی  له  به ڵام  به ردوامه،  دۆخەكان  بوونی  باشتر  و 
پێبدرابا  پەرەی  زیاتر  ژنان  رۆڵی  ئەگەر  نییه .  پێو یست 
و زەمینەی گونجاوتر فەراهەم كرابا، بەدڵنیاییه وه  بەهرە 
ئاشكرایە  دەردەكەوت.  زیاتر  ئافرەتان  توانای  و  و ژیری 
كە لە هەرێمی كوردستاندا بەشداریی ژنان لە ناوەندەكانی 
بڕیار رێژەیەكی كەمی هه یه  و لە هیچ پارتێكی سیاسیدا 
گلەیی  و  كەموكوڕی  و   %3٠ نەگەیشتۆتە  رێژەكە 
كومەڵگە  روانگه ی  و  وڵات  دەسەڵاتەكانی  لە  زۆریش 
هەیە، به وه ی که  بەربەست و كۆسپی زۆر لەبەردەم كارو 
توانای ئافرەتان دروست ده که ن. بەڵام نابێ بیشارینەوە كە 
هەندێک جار خودی ئەو ئافرەتانەی كە لە ناوەندەكانی 
سیاسی  و  حزبی  و  حكوومی  باڵاكانی  شوێنە  و  بڕیار 
نەیانتوانیوە  پێویست  وەكو  هەیە،  بوونیان  پەرلەمانی  و 
حەقیقەتی توانای ژن وەكو خۆی نمایش بكەن و پەرەی 
پێبدەن و بەرجەستەی بكەن. بۆیه  بەداخەوە ژماره ی ئەو 
خانمانەی که  بە راستی خاوەن توانا و زانست و هزر و 
رێبازی تایبەتن بۆ رۆڵگێڕانیان لە كایەكانی دەسەڵاتی 

سیاسیدا زۆر كەمه .«
ئه وه   بۆ  هێما  میدیاکارێک  وه ک  سندی  زەینەب 
ده کات که  »زۆرن ئەو ئافرەتە سەركردە و تێكۆشەرانەی 
مێژوویەكی  و  داوه   ئەنجام  دەگمەنیان  كاری  رابردوودا  لە 
ئێجگار زێڕین و بە نرخ و بە بەهایان بۆ خۆیان و وڵاته که یان 
بە كوردایەتی و  پیاوان خزمەتیان  نەخشاندووە و هاوشانی 
دۆزی کورد كردووە.« هاوکات ده ڵێت: »ئافرەتانی کورد 
و  هاوكار  ژیاندا  دژوارەكانی  و  سەخت  كارە  زۆربەی  لە 
هاوژینی پیاوان بوون و بەرامبەر بە نەیار و داگیركەرانی 
وڵات جەنگاون و لە هەوڵدان بە خەبات و تێكۆشان لە پێناو 
رزگاركردن و پێشه وەچوونی وڵات بەردەوام بوون، هەمیشەش 
ململانێدا  لە  شارستانیەت  و  ژیار  و  ژیان  بە  برەودان  بۆ 
ناوبانگێكی  و  ناو  مێژوودا  لە  كە  ئافرەتانەش  ئەو  بوون، 

ئافرەتان بە درێژایی مێژوو 
هەمیشە لە هەموو شۆڕش و 
راپەڕین و بزووتنەوەكانی هەر 
وڵاتێكدا لە دەستپێشخەری و 
ڕۆڵگێڕان سەركەوتوو بوون

لە ئۆرگانەكانی حزبی و 
حكوومی و رێكخراوەیی 
ژمارەیەكی دیاری ئافرەت 
دروست بووە، بەڵام وەك خاوه ن 
بڕیار و سەركردەی لێهاتوو لەو 
بوارەدا نابینرێن

زەینەب سندی: 

سنۆبەر سابیر: 

تۆمار  خۆیان  بۆ  رادەبەدەریان  لە  شومارو  بێ  ئێجگار 
كردووە، هەتا ژیانی كورد بەردەوام بێ، ناویان لەناو پەڕە 
نەخشینەكانی مێژووی وڵاتدا بە گەورەیی و بە دره وشاوه یی 
دەمێنێتەوە. ئه گەر هەڵوەستەیەك لە سەر مێژووی ئافرەتە 
هەڵكەوتووەکان وەك سەركردە بكەین، ده بینین هه ندێک ژن 
توانیویه تی وەكو پیاو بجەنگێت و كاروباری دەوڵەت بەڕێوە 
ببات، بە بێ ئەوەی شتێكی ئەوتۆی لە پیاو كەمتر بێت، 
له  بەدەستەوەگرتنی پۆستی باڵا، ئەمەش لە زۆربەی وڵاتە 
پێشكەوتووەكانی دنیا باوە، که  ژن دەبێتە سەرۆك و دەتوانێت 
گوتیشی:  ڕاپەرێنێت.«  باشی  بە  كاروبارەكانی  هەموو 
»ئافرەتان بە درێژایی مێژوو هەمیشە لە هەموو شۆڕش 
و راپەڕین و بزووتنەوەكانی هەر وڵاتێكدا لە دەستپێشخەری 
مێژووی  گەواهیدەری  بە  بوون،  سەركەوتوو  ڕۆڵگێڕان  و 
كۆمەڵگه ی  بونیادنەری  هەمیشە  ئافرەتان  مرۆڤایەتیش 

پێشكەوتوو بوون .«
ئێستای  بارودۆخه ی  »لەم  رایوایه   سندی  زەینەب 
رۆڵی  هه ستیاره ،  زۆر  دۆخێکی  که   كوردستاندا  هەرێمی 
بۆ  جددیشیان  كاری  و  به رچاوه   شتێکی  سەركردە  ژنانی 
نێوماڵی كوردی كردووە.« جه ختیش  تەبایی و یەكڕیزیی 
بارودۆخەدا  لەم  بەتایبەت  كورد  ده کاته وه  که  »ژنی  له وه  
تەبایی  و  ئاشتی  كایەی  هێنانە  بۆ  خۆی  رۆڵی  دەبێت 
ئێستادا  لە  ئافرەتانی سەركردەش  و  لە كوردستاندا هەبێت 
سیاسی  بواری  لە  دەگێڕن  كاریگەر  و  گرنگ  رۆڵێكی 
و  دیپلۆماسی  و  ئابووری  و  سەربازی  و  كومەڵایەتی  و 
رۆشنبیری و توانیویانە رۆڵیكی بەرچاویان بۆ پێشکه وتنی 

كوردستان هه بێت.«
سنۆبەر سابیر، ئەندامی دەستەی رێكخراوە جەماوەری و 
پیشەییەكانی پارتی دیموکراتی کوردستانه  و سه ره تا هێما 
بۆ ئه وه  ده کات که  »لە هەرێمی كوردستان ساڵانێكە لە سەر 
ئاستی رێكخراوەیی و یەكێتی و كۆمەڵ و رێكخراوەكانی 
ئافرەتان و ژنان زەمینەیه ک بۆ دروستكردن و باشتركردنی 
رۆڵی ئافرەتان ساز دەكرێت، لایەنە سیاسییه کان و دامەزاروە 
بواره دا  له و  پۆزەتیڤیان  رۆڵێكی  حكوومییەكان  و  ئیداری 
هەبووە و هەوڵیان داوە ئافرەتانی بەتواناو چالاك بێنە مەیدان 
و وەك ئەندامێكی كاراو بە شێوەیەكی كاریگەر لە كۆمەڵگه  
رۆڵی بەرچاویان هەبێ، ئه وه ش تا رادەیەكی باش هەوڵی بۆ 
دراوە و بەرنامه ڕێژی بۆ كراوە، هەر بۆیە لە سەر ئاستی 
لە  باش  ژمارەیەكی  مەدەنی،  و  كۆمەڵایەتی  و  سیاسی 
ئافرەتان هاتوونەته  نێو كایەكانی جۆراوجۆر و ئەم هەنگاوە 
بە  که   كوردستان،  هەرێمی  لە  دیار  ئەزموونێكی  بووەته  

بەراورد لە گه ڵ وڵاتانی دەوروبەر زۆر ده گمه ن بووه  .« 
درێژه   پرسیارێک  به   بۆچوونه کانی  سابیر  سنۆبەر 
پێده دات و ده ڵێت: »ئەگەر بە شێوەیەكی فراوانتر سەیری 
ئەم بابەتە گرینگە بكرێت، ده بێت بپرسین: ئایا ئافرەتانی 
سەركردە لە هەرێمەكەمان رێژەیان چۆنه  و تا چه ند رۆڵی 
باشیان گێڕاوە؟« له  وه ڵامی ئه و پرسیاره شدا ده ڵێت: »بە 
بڕوای من ئێمە وەك هەرێمێك و میللەتێكی خاوەن چەندین 
و  كۆمەڵایەتی  و  سیاسی  و  ئابووری  گرفتی  و  كێشە 

بووینەتەوە،  رووبەڕووی  مێژوو  درێژایی  بە  كە  سیاسی 
که   نین،  ئه وتۆ  سەركردەی  ئافرەتانی  خاوەنی  به داخه وه  
بتوانن بڕیاری سیاسی دروست بکه ن، راستە لە سەر ئاستی 
و  حزبی  ئۆرگانەكانی  لە  و  سیاسییەكان  لایەنە  و  حزب 
حكوومی و رێكخراوەیی ژمارەیەكی دیاری ئافرەت دروست 
لەو  لێهاتوو  سەركردەی  و  بڕیار  خاوه ن  وەك  بەڵام  بووە، 
بوارەدا نابینرێن. بۆیە پێویستە ئافرەتان رۆڵی بەرچاوتریان 
لە بواری سیاسی هەبێت، هه تا  لە پێگە و پۆستە باڵاكان 
بتوانن دوور لە ئایدیای حزبی و هیمەنەی حزبەكانیان ببنە 
نوێنەر و داكۆكیكار لە مافەكانی ئافرەتانی كوردستان، بە 
هەمان شێوە ده بێت لە سەر ئاستی ئیدارەیی ئافرەتان بتوانن 
بە شێوەیەكی فراوان بەرپرسیاریەتی ئیدارییان لە خزمەتی 
بەدیار  بەتایبەتی  ئافرەتان  و  بەگشتی  جەماوەر  سەرجەم 

بخەن .«
لیزا فەلەكەدین نووسەر و چالاكی بواری مافی مرۆڤه  و 
سه باره ت به  هه مان پرس دەڵێت: »بە بەراوردكردنی هەرێمی 
تاكەكەسی  ئازادیی  و  سەقامگیری  رووی  لە  كوردستان 
روونتر  ئەوكات  دەوروبەری،  دیكەی  ناوچەكانی  لەگەڵ 
ئەزموونێكی  سەرەڕای  كوردستان  هەرێمی  كەوا  دەبینرێت 
بۆ  توانیویەتی  باش  راددەیەكی  تا  حوکمڕانی،  لە  كورت 
جیاوازەكاندا  كایە  لە  ئافرەت  توانای  پێكردنی  بەشداری 
»هەرێمی  گوتیشی:  بڕەخسێنێت.«  لەبار  كەشێكی 
ئاسان  ناڤین  رۆژهەڵاتی  وەكو  ناوچەیەكی  لە  كوردستان 
و  ئافرەت  مافه کانی  هه موو  پارێزەری  بە  ببێت  نییە 
لە  سوود  و  مەیدان  بهێنێتە  سەركردە  ئافرەتانی  بتوانێت 
سەركردەی  ئافرەتانی  ئه گه رچی  وەربگرێت.  تواناكانیان 
کورد که م نین، که  بەرهەمی چارەگە سەدەی رابردووی 
هەرێمی كوردستانن و لە هەوڵی بونیادنانی سیستەمێكی 

دیموكراسی لە بەڕێوەبردن رۆڵی به رچاویان هه بووه . 
لیزا فەلەكەدین جه خت له وه  ده کاته وه  که  »بوون بە خاوەن 
ئافرەت  زەمان  هەر  كەوا  تایبەت  مێژوویەكی  و  كه لتوور 
گیراوە،  پێگەی  لە  رێز  و  هەبووه  تێدا  سەرەكی  رۆڵێكی 
كاری  ئەرێنی  شێوەیەكی  بە  و  بووە  كاریگەر  پاڵنەرێكی 
كردووەتە سەر رۆڵی هەنووكەیی ئافرەت لە كوردستاندا.« 
ئافرەتی  رۆڵی  هەڵسەنگاندنی  پرسیاری  بەرامبەر  لە 
سەركردەش بۆ رەوشی ئێستای هەرێمی کوردستان ده ڵێت: 
نییە  لەبەردەست  زانیستیمان  داتا یەكی  ئەوەی  »لەگەڵ 
روانگه ی  له   دەكرێت  بەڵام  پرسیارە،  ئەم  وڵامدانەوەی  بۆ 
تایبەت بە خۆمه وه  بڵێم: خۆشبەختانە هەرێمی کوردستان 
خاوەنی ژمارەیەكی بەرچاوه  لە ئافرەتی سەركردە لە كایەی 
سیاسیدا. بەڵام ئەمە ئەوە ناگەیەنێت كە دەتوانین هەموو 
لەوەی  جگە  ئەمە  ئاستەوە،  یەك  بخەینە  ئافرەتانە  ئەو 
رۆڵی گرنگ  توانیویانە  ئەوانەی  بۆ  غەدرێكی گەورەیە 
و چارەسەركردنی  رووبەڕووبوونەوە  لە  هەبێت  بەرچاویان  و 
خاوەن  دابڕان  بەبێ  بەردەوام  و  هەنووكەییەكان  كێشە 
هەڵوێست بوون، بەرامبەر بەمە كۆمەڵێكیان بەهەر هۆیەك 
بێت نەیانتوانیوە بە گوێرەی پێویست سوود لە پێگەكانیان 
وەربگرن و ببن بە ئیدۆڵ بۆ كچان و ئافرەتانی دەوروبەریان. 

  ئه گه رچی ئافرەتانی 
سەركردەی کورد که م نین، 

که  بەرهەمی چارەگە سەدەی 
رابردووی هەرێمی كوردستانن 

و لە هەوڵی بونیادنانی 
سیستەمێكی دیموكراسی لە 

بەڕێوەبردن رۆڵی به رچاویان 
هه بووه 

بەداخەوە ژماره ی ئەو خانمانەی 
که  بە راستی خاوەن توانا و 

زانست و هزر و رێبازی تایبەتن 
بۆ رۆڵگێڕانیان لە كایەكانی 
دەسەڵاتی سیاسیدا زۆر كەمه

لیزا فەلەكەدین:

كاڵێ فەقێ:

پێگەی  و  رۆڵ  لە  پێشکەوتنەکان  هەموو  سەرەڕای 
جیهانیدا،  ئاستی  لەسەر  و  سیاسیدا  کایەی  لە  ئافرەت 
بەڵام هێشتا پرسی رۆڵی سەرکردایەتیکردن و کاریگەری 
و  دەنوێنیت  خۆی  گرفتێک  وەکو  سیاسەتدا،  لە  ئافرەت 
و  حوکمرانی  باڵاکانی  ئاستە  بە  گەیشتن  بۆ  ئافرەتان 
پێشە.  لە  زۆریان  رێگری  دەسەڵات  مومارەسەکردنی 
لەگەڵ  دەستەویەخەبوونیان  لە  گەشەسەندووەکان  کۆمەڵگا 
ئافرەتان  دەکەوێت.  بەر  گەورەتریان  پشکی  کێشەیە  ئەم 
نێو  خزانە  هەوڵی  لە  کە  لەوەی  لەو کۆمەڵگایانەدا جگە 
سیستەمی سیاسی و سەلماندنی تواناکانیانن، وەکو کۆی 
بەردەوامەکان  قەیرانە  کاریگەری  ژێر  لە  کۆمەڵگاکەش 
ئەم  بۆ  ئەو کۆمەڵگایانەدان.  و چەقبەستوویی کولتووری 
ئاڵۆزتر  دەرهاوێشتەکان  و  قورستر  هەنگاوەکان  ئافرەتانە، 

دەبن. 
کارکردن بۆ دەستەبەرکردنی مافی سیاسی ئافرەتان لە 
بایەخی  منداڵ  و  ئافرەت   هێشتا  کە  کولتوورێکدا  نێو 
مرۆیی خۆیان لە رووی کۆمەڵایەتی، ئابووری و یاساییەوە 
وەرنەگرتوووە، زۆر زەحمەت دەبێت. بۆ ئەوەی بزانین پێگەی 
ئافرەت لە کایەی سیاسیدا چۆنە، پێویستە بزانین پێگەی 

لە نێو سیستەمی کۆمەڵایەتیدا چۆنە؟ 
هەرێمی کوردستان وەکو بەشێک لە وڵاتانی گەشەسەندوو  
)وڵاتانی جیهانی سێیەم(، بە قۆناغی گوازراوەدا تێدەپەرێت.  
ئەم قۆناغە لە هەموو ئەو شوێنانەی کە پێیدا تێپەر دەبێت، 
ناسەقامگیری دەخولقێنێت. لە لایەک لەژێر رکێفی بەهای 
نوێ  بەهای  پیادەکردنی  بۆ  هەوڵدان  لایەکیتر  ولە  کۆن 
بەرهەم  ناسەقامگیر  مرۆڤگەلێکی  ژیاندا،  و  رەفتار  لە 
ئەم  نەبن.  دڵنیا  ژیانیان  شێوازی  و  بەها  لە  کە  دێنێت 
ئاشکرا  بە   زۆر  کوردستان  هاوڵاتیانی  لای  نادڵنیاییە 
نوێ  ژیانێکی  ئۆمێدی  نێو  لە  تاکەکان  بەرچاودەکەوێت. 
و مۆدێرن و بارگرانی بەها و نەریتی پێشوو لە ململانێدان. 
واقعی  گۆڕینی  بۆ  بەردەوام  هەوڵی  سەرەڕای  دەبینین 
بەڵام  نێوکایەی سیاسی،  بۆ  و خزاندنیان  ئافرەتان  پێگەی 
چەقبەستووییان  لە  جۆرێک  خودییەکان  و  بابەتی  رێگرە 
دوو  ئەو  دریژایی  بە  کردووە.  دروست  ئافرەتان  کاری  لە 

دەیە ئەم شێوازی کارکردنە وێنایەکی چەسپاوی رۆتینی 
بە  ئافرەتانیش  خودی  لە لای  تەنانەت  کە  گرتووە،  لەخۆ 

حاڵەتێکی نۆرماڵ و  رۆتینی سەیر دەکرێت.
یارمەتیدەری  مامەڵەکردن  لە  ناهاوسەنگییە  ئەو 
بەرهەمهێنانی ئەو بەها نەرێنیانە بووە کە کۆمەڵگا و خودی 
ئافرەتانیش بەرامبەر خۆیان بڕوایان پێ هەیە و وەکو کۆت 
و زنجیرێک توانای جوولە و هەنگاونانی لێوەرگرتوونەتەوە. 
راستە کە دیاردەی بە حزبیکردنی کۆمەڵگا وایکردووە 
و  سیاسی  کاری  نێو  بخزێنە  ئافرەتان  زۆری  ژمارەیەکی 
ئیداری و تەنانەت تا ئاستی سەرکردایەتی حزبەکان بچن 
و لە پەرلەمان کۆتای خۆیان هەبێت، بەڵام لە هەمانکاتدا 
زۆر بەڕوونی هەست بە پەراوێزبوونیان لە ناوەندەکانی بڕیار 
پێیان دەسپێردرێت، دەکرێت.  ئەرکانەی کە  لەو  تەنانەت  و 
تێکەوتووە،  ئافرەتانی  تەقلیدییەی کارکردن کە  قالبە  ئەو 
بەرهەمێکی  هیچ  توانایان  و  کات  بەفیڕۆدانی  لە  جگە 
نەبووە. بەردەوامبوون لەسەر ئەو رەوتە وایکردووە کە خودی 
ئەو ئافرەتانە بە تایبەت ئەوانەی کە پلە و پۆستی بەرزتریان 
گۆڕینی  کە  بکەن  قبوڵ  تەقلدییە  تێگەیشتنە  ئەو  هەیە 
باروودۆخیان خەمی  باشترکردنی  ئافرەتان و  واقعی ژیانی 
بەڵکو  بکەن،  لەسەر  کاری  ناکات  پێویست  و  نییە  ئەوان 
تێپەربوونی  بە  و  خۆرسکە  پرۆسەیەکی  ئەوە  وایە  پێیان 
کات بەرەو باشتر بوون دەچێت. بەڵام لە راستیدا گۆڕانی 
لە  کۆمەڵگا  گواستنەوەی  نیازی  بە  ئاراستەکراو، 
بزاوتێکی  بە  پێویستی  باشتر  قۆناغێکی  بۆ  قۆناغێکەوە 

هۆشیارانە و بەرنامەی درێژخایەن دەبێت.  
مافی  چوارچێوەی  لە  ناوەندانەی  ئەو  و  رێکخراو 
نەیانتوانیوە خۆیان  بە روونی  ئێستا  تا  ئافرەتان کاردەکەن، 
ئافرەتان  تێیدا  کە  رزگاربکەن  تەقلیدییە  چوارچێوەیە  لەو 
ئیداری  و  سیاسی  ناوەندی  لە  کارکردن  بۆ  شێوازی   بە 
ئامادە دەکەن. لەکاتێکدا کە  و داواکردنی مافەکانیان،  
کێشەی ریشەیی لە بونیادی کۆمەڵایەتی و بەها و  نەریتە 
لە  پیاوان  نەریتی  مێنتالیەتی  ئەوکاتەی  تا  کۆنەکاندایە. 
نێوەندە کۆمەڵایەتییەکان و خێزاندا بەرامبەر بە توانایی و 
شێوەیەک  هیچ  بە  ئەوا  نەگۆڕدرێت،  ئافرەت  لێهاتوویی 

ئەرکەکانی بەردەم 
ئافرەتی نوخبە

ئەو قالبە تەقلیدییەی کارکردن 
کە ئافرەتانی تێکەوتووە، 
جگە لە بەفیڕۆدانی کات و 
توانایان هیچ بەرهەمێکی 
نەبووە. بەردەوامبوون لەسەر ئەو 
رەوتە وایکردووە کە خودی ئەو 
ئافرەتانە بە تایبەت ئەوانەی 
کە پلە و پۆستی بەرزتریان 
هەیە ئەو تێگەیشتنە تەقلدییە 
قبوڵ بکەن

تی
ڵایە
مە
كۆ



53 ژمارە )1155(  2018/1/23

تی
ڵایە
مە
كۆ

باشتر  ناتوانن لە دەرەوەی ماڵەکانیان بە شێوازێکی  پیاوان 
مامەڵە لەگەڵ هاوکارە ئافرەتەکانیان بکەن. ئەو کێشەیە 
نێگەتیڤی  کاریگەری  ئەندازە  هەمان  بە  ئافرەتانیش  لای 
هەیە. لە ژێرکاریگەری پرۆسەی پێگەیاندنی کۆمەڵایەتی 
ئەو  و  دەڕوانن  خۆیان  توانایی  لە  کەم  بە  ئافرەتان 
بڕوابەخۆنەبوونە لە بەرامبەر ئەدای کاری پیاوان وایکردووە 
نەتوانن کار لەسەر تواناییەکانی خۆیان و پەرەپێدانیان بکەن. 
گەیشتوونەتە  کە  ئافرەتانەی  ئەو  رۆڵی  گرنگی 
پەرلەمان  و  حکومەت   حزبەکان،  سەرکردایەتی  ئاستی 
بوونی  بەدەردەکەوێت.  لێرەدا  ئافرەتان  رێکخراوەکانی  و 
ئەم ئافرەتانە لەو پۆستانە بە تەنیا بەس نییە بۆ گۆڕینی 
واقعێکی کۆمەڵایەتی و سیاسی کە رەگی داکوتاوە. ئەگەر 
ئەو ئافرەتانە کە زیاتر لە ئافرەتانی تر سەرچاوەکانی هێزیان 
لەبەردەستە، سوود لەو دەرفەتە نەبینن بۆ چەسپاندنی مافی 
ئەرکەکانیان  لە  بێگومان  ئەوە  ئافرەت،  مرۆیی و شکۆی 
شکستیان هێناوە  و دەکرێ وەکو هەر کارمەندێکی دیكەی 

ئەو دامەزراوانە سەیر بکرێن. 
و  سەرکردایەتی  ئاستی  گەیشتوونەتە  ئافرەتانەی  ئەو 
نەیانتوانیوە  لەبەر هەندێ هۆکار  بڕیاری سیاسی  ناوەندی 

مومارەسەی ئەو دەسەڵاتە بکەن کە بە رواڵەت پێیاندراوە:
- لەسەر ئاستی کەسی و ئاستی رێکخراوەیی ئافرەتان 
بڕیاردان  و  کارکردن  بۆ  جیاوازییان  و  روون  وێنایەکی 
نییە.  دەسەڵاتدارن  تێیدا  کە  بوارانەی  لەو  بۆگۆڕانکاری 
هەر بڕیارێک یان کارێک بکەن لە چوارچێوەی ئەو بەها و 
تێگەیشتنە تەقلیدیەیە کە کولتوری باو و ئەو دامەزراوانەی 
روانگەیەوە  لەم  بەڕێوەدەبرێن.  دامەزراون،  بنەمای  لەسەر 
بڕوانیتە  نوێوە  دەریچەیەکی  لە  بەوەیە  پێویستی  ئافرەت 
پرسیارەی  ئەم  بەردەوام  دامەزراوەکان.  کاری  و  ئامانج 
ناوەندە  یان  دامەزراوەیە  ئەو  کاری  بەرهەمی  کە  هەبێت 
چییە و ئامانج لێی چییە؟ بەمە دەتوانێت بیرۆکەی نوێ 
کە هەڵقوڵاوی فکر و عەقڵی خۆی بێت بخاتەڕوو و کار بۆ 
جێبەجێکردنیان بکات. بێگومان بۆ ئەم مەبەستە پێویستی 
بە کارکردنی بەردەوام لەسەر توانایی مەعریفی و فکری 

خۆی هەیە.

رێکخراوەکانی  و  پێگە  خاوەن  ئافرەتانی  پێویستە   -
کۆمەڵگا  کە  دەربچن  دەروونییە  حاڵەتە  لەو  ئافرەتانیش 
بەسەریداسەپاندوون و تێگەیشتنێکی وای پێ بەخشیون کە 
لە سیاسەتدا  تایبەت  بە  و  لە کارکردن  بەرامبەر  رەگەزی 
جیاوازی  باشترە.  و  زیاتر  عەقلیان  و  فکری  توانای 
دەرفەتەکان  کە  لەوەدایە  تەنیا  پیاوان  زیاتری  دەسکەوتی 
باشتر بەکاردەهێنن و بە مافی رەوای خۆیان دەزانن. ئافرەتان 
ئامانجەکانیان.  و  حەز  بڕواننە  نابێت شەرمنانە  رووەوە  لەم 
بۆ  زیاتر  دەرگای  نەفسیەتە  ئەو  بەسەر  زاڵبوون  و  بوێری 

خۆیان وئافرەتانی تر دەکاتەوە.
- کۆمەڵێک دیاردەی سلبی زۆر لە نێوکایەی سیاسی 
هەرێم بوونی هەیە کە بوونەتە بەشێک لە بەها و کولتووری 
کە  گەندەڵییە،  بابەتی  گرنگتریان  لە  کۆمەڵگاکەش. 
پشکی زۆر کەمی بەر ئەو ئافرەتانە دەکەوێت کە لە پێگە 
دەسەڵات  بازنەی  نێو  ئافرەتانی  پێویستە  بەرزدان.  پلەی  و 
بەرامبەر  جورئەتەوە  بە  زۆر  پێگەکان  و  پۆست  خاوەن  و 
ئەو دیاردە کوشندەیە بوەستنەوە و بە هەموو توانایان هەوڵ 
بدەن نەخزێنە نێو ئەو بازنەیە، چونکە لە کۆتاییدا ئەرکی 
توانا  بە  و  تەندروست  نەوەیەکی  بەرهەمهێنانی  و  پەروەردە 

زیاتر لە ئەستۆی ئافرەتاندایە.
- بێدەنگی ئافرەتان بەرامبەر هەموو ئەو پێشێلکارییانەی 
ئەوەی  بۆ  سەرەکییە  فاکتەرێکی  دەکرێت،  بەرامبەریان 
مومارەسەی  نەتوانن  پۆست  خاوەن  و  سەرکردە  ئافرەتانی 
ئەم  کردەوەیەکی  یان  بڕیار  هەر  بکەن.  خۆیان  دەسەڵاتی 
بەرامبەر  رەگەزی  بەرژوەندی  لەگەڵ  ئەگەر  ئافرەتانە 
یەکنەگرێتەوە، بە زۆر شێواز هەڵوەستەی بەرامبەر دەكرێت. 
سیاسی  نێوەندی  لە  کارکردن  بزانن  ئافرەتانە  ئەم  پێویستە 
بۆیە  قورسە،  زۆر  دەسکەوتەکانیان  و  خۆیان  پاراستنی  و 
و  نایاسایی  کردەوەیەکی  هیچ  دوودڵی  بێ  و  بوێری  بە 
و  نەبن  بێدەنگ  لەئاستیدا  و  نەکەن  قبوڵ  هەرەشەیەک 

خۆیان و پێگەیان نەکەنە قوربانی.
- زۆرگرنگە هەموو ئەو ئافرەتانەی لە پێگەی بەرزدان 
بۆ  بکەن  رێگە خۆش  و،  بن  یەکتری  پاڵپشتی  و  هاوکار 

ئافرەتانی تر و پاڵپشتی داوا رەوا و گونجاوەکانیان بن.

د.لەیلائەمیر

بۆ گوڵانی نووسیوە

ئەو رێكخراو و ناوەندانەی 
لە چوارچێوەی مافی ئافرەتان 

کاردەکەن، تا ئێستا بە 
روونی نەیانتوانیوە خۆیان 
لەو چوارچێوەیە تەقلیدییە 

رزگاربکەن کە تێیدا ئافرەتان 
بە شێوازی کلاسیکی بۆ کارکردن 
لە ناوەندی سیاسی و ئیداری و 
داواکردنی مافەکانیان،  ئامادە 

دەکەن

تی
ڵایە
مە
كۆ


